
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
( tъь
এই কথা বলিয়া সুধন ক্রমে কান্তা-সম্ভোগের সাক্ষিস্বরূপ উদ্যানমধ্যে প্রিয়তমাকে অন্বেষণ করিবার জন্য স্বয়ং তথায় গমন করিলেন।২৩৪ তিনি পরিজনকে কিছু না বলিয়া রাত্রিকালে অলক্ষিতভাবে বনমধ্যে গিয়া সমতল ও বিষম স্থলে ভ্রমণ করিয়া বেড়াইতে লাগিলেন । ২৩৫ ৷
তীব্র অনুরাগরূপ মহাপিশাচ কর্তৃক বিমোহিত হইয়া সুধন উন্মত্তের ন্যায় চেতন ও অচেতন সকলকেই জিজ্ঞাসা করিতেন। ২৩৬ ।
সখে শুক-শাবক ! তোমার সখার প্রাণসখী, পূর্ণচন্দ্রাননা মনোহরার কথা কি জান, বল। মনোহরার দশনচ্ছদতুল্য রক্তবর্ণ বিম্বফলে তোমার সদা উপভোগ হউক । ২৩৭ ।
হে শুভ্রস্কন্ধ ও নলিনীর লীলাভরণস্বরূপ হংস ! তুমি কি সেই সুরভিপদ্মাননা ও কান্তিপ্রবাহের তরঙ্গিণীস্বরূপ মনোহরাকে দেখিয়াছ ? বল। র্তাহার পীন পয়োধরাগ্রে মুক্তামাল বিলুষ্ঠিত হইতেছে এবং তন্নিম্নে রোমাবলী হংসমুখবিচু্যত শৈবাল-লতার স্যায় শোভিত হইতেছে । ২৩৮ ।
তীব্র দুঃখযোগে এইরূপ প্ৰলাপকারী ও সমতলেও পদস্খলিত সুধনের প্রতি দয়াবশতঃ পথে আলোক বিধানের জন্য চন্দ্র ক্রমে আকাশে উদিত হইলেন । ২৩৯ ৷
সুধন মন্মথবান্ধব আকাশস্থ নিশাপতির কমনীয় মণ্ডল দেখিয় মনে করিলেন যে, হয় ত ইন্দুমুখী মনোহর আকাশগৃহের শৃঙ্গ হইতে নিজ সহাস্য বদন দেখাইতেছেন । ২৪০ ।
সখে শশধর । তোমার ক্রোড়স্থ মৃগের ন্যায় সুন্দর-নয়ন, তোমার ন্যায় শুভ্রকান্তি মনোহরীকে তুমি কি আকাশে দেখিয়াছ ? র্তাহীর মুখের সহিত সাদৃশ্য সম্বন্ধ থাকায় জগতে তোমার খ্যাতি লাভ হইয়াছে ৷ ২৪১ ।

		 এই পাতা শেষ সম্পাদিত হয়েছে ০২:২৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

